
18. Korrika
mugikorretatik
jarritu ahal
izango daq5

Tolosako
txosnaguneak
duen garrantzia
plazaratu dute
zazpi eragileek
Gaurtik hasita egitarau
zabala izango da Euskal
Herria plazanq4

Tomas Arrizibita, Jose Mari Mendibil, Javier Arrizibita, Honorio Zubillaga eta Fernando Ropero Poca Tripa txarangako kideak. ITZEA URKIZU

Poca Tripa txaranga  Inauterizale Kuttuna

«Asko pozten gaitu harrobia
gogotsu datorrela ikusteak» 
Poca Tripa txarangaren 50. urteurrenaren ospakizunak borobiltzeko Inauterizale Kuttun
izendatu dute, eta gaur, 12:00etan, eurek botako dute festari hasiera emango dion suziria q3

Leitzako Udalak
iazkoa baino
aurrekontu
murritzagoa
izango du
Hezkuntzan egingo ditu
batik bat inbertsioak, eta
eragileekiko konpromisoa
mantendu nahi du q7

Jokin Azkue
EAJren ordezkaria

«Udaletatik
saiakera berezia
egin behar da
enplegua
sustatzeko»
Elkarrizketa q6



Komikia q Gorka Salaberria

Eneritz Maiz Tolosa

Iritsi da Ostegun Gizen eguna.
Gaur eguerdian lehertuko da jaia
eta asteartea bitartean musikaz,
kolorez eta umorez beteko dira
Tolosako kaleak. Prest dago guz-
tia, eta herritarrak festan murgil-

tzea baino ez da falta tolosarren-
tzat hain garrantzitsua den egun
honetan. TOLOSALDEKO ETA LEI-
TZALDEKO HITZA egunkariak, tolo-
saldea.hitza.info webgunean zu-
zenean eskainiko du txupinazoa,
11:45ean hasita.

Gaur goizean goizetik nabaria
izango da inauteri giroa. Txupi-
nazoaren aurretik, ordea,
11:15ean, Herrira-k antolatutako
banderolen ekimena izango da
Trianguloa plazan. 11:30ean, Udal
Txistulari Bandak inauterietako
Zortzikoa joz egingo du ohituraz-
ko ibilbidea. 11:45ean, Kabi-Alai

19:30ean, Emakumeon plazatik
zezen suzkoa aterako da, eta
20:00etan Aurrera Kirol elkartea-
ren danborrada izango da. Txos-
nagunean La Jodedera taldeak
kontzertua eskainiko du,
23:30ean.

Ikurrinak ateratzeko deia
Bai Euskal Herriari herri ekime-
nak, Tolosaldeako herritar guz-
tiei eta Tolosara inauterietan,
gaur gerturatuko direnei, ikurri-
nekin joateko deia egiten die.
11:45ean Tolosako Intxurre taber-
nan elkartuko dira, udaletxe au-
rreko plazan egingo den txupina-
zora ikurrinekin joateko, «gure
ikurren aldarrikapena egiteko
ekimena izango da»  iragarri dute.

Honekin batera deialdia egin
dute balkoietan ikurrinak jartze-
ko. Bestetik, hainbat eragileren
artean antolatutako txosnagu-
nea egongo dela gogora ekarri
dute, eta «bertara gonbidatzen
zaituztegu giro jatorrean tragox-
ka hartu eta musikaz gozatzera». 

Bestetik, «urteroko hutsunea
nabarmena izanik, euskal kultu-
ra erabili, aldarrikatu eta antzez-
tera» animatu nahi dituzte herri-
tarrak.

Iritsi da Tolosaren eta tolosarren egun handia 
Ostegun Gizena da eta
12:00etan izango den
txupinazoa zuzenean
ikusi ahal izango da
‘tolosaldea.hitza.info’-n

Inauterietako kartela Tomas Hernandezek egin du.HITZA

elkarteak Inauterizale Kuttuna
izendatuko du, elkarteko kideek
pregoia irakurriko dute udaletxe-
ko balkoitik, eta era berean, Oste-
gun Gizeneko konpartsa Plaza
Zaharrean agertuko da, eta
12:00etan, Inauteriei hasiera
emango dien suziria botako dute,
udaletxeko balkoitik. 

Behin suziriaren leherketa ho-
tsari txarangen doinuek hartuko

diote lekukoa. Honela, Pintxana
eta Kabi-Alai txarangak Arozte-
gieta kaletik barrena aterako dira
kaleak alaitzera. 13:00etan, be-
rriz, Txosnagunean Herrira-k an-
tolatuta euskal preso eta ihesla-
rien aldekoko topa egingo da. 

Arratsaldera salto eginez, hain
arrakastatsua den zezen plazako
festa izango da, 16:30etik aurrera.
Ondoren, kalejiran jaitsiko dira.



Itzea Urkizu Tolosa

2013ko Kabi Alairen Inauterizale
Kuttuna izango da Poca Tripa,
gaur eguerditik aurrera. Duela 50
urte txaranga sortu zutenentzat
ere, Ostegun Gizena da, inaute-
rietako egunik bereziena; hala
azaldu dute, behintzat, Tomas
Arrizibita (1940), Jose Mari Men-
dibil (1949), Honorio Zubillaga
(1939) eta Fernando Ropero (1943)
tolosarrek, eta txarangako biga-
rren belaunaldiko Javier Arrizi-
bitarekin (Tolosa, 1969) trukatu
dituzte bizipenak.

Inauteriak «sakratuak» dira
eurentzat, eta jai hauekiko grina,
genetikoa. Horregatik, eurekin
batera txaranga osatu zuten Jose-
txo Calahorra, Lucio Aranburu,
Patxi Otaegi, Paulino Arruti eta
Jose Luis Andueza bidean geratu
ziren arren, oso gogoan izango di-
tuzte, aurten hain bereziak izan-
go diren inauterietan. 
Nola jaso zenuten Inauterizale Ku-
ttunaren berria?
Tomas Arrizibita: Ilusio eta poz
handiz jaso dugu, urte asko baiti-
ra, eta inoiz ez duzu pentsatzen
horraino iritsiko zarenik.
Aurten, beraz, Ostegun Gizen eguna
desberdin biziko duzue.
T.A.: Adinean nabarituko dugu al-
derik handiena. Baina bai, des-
berdina izango da, batzuk Kabi
Alaien egingo baitugu hamaike-
takoa.  
Inauteriak, txiki-txikitatik garran-
tzitsuak izan al dira zuentzat?
Honorio Zubillaga.: Bai, bai, noski.
Inauteriak sakratuak dira, eta
festarako grinak genetikoa dirudi
[Barreak].
T.A.: Egunik ederrena Ostegun
Gizena izaten da, gogo eta ilusio
handia izaten baita festarako.
H.Z.: Diana eta Alborada ere oso-
oso politak dira. 
1962an hasi omen zen Poca Triparen
historia.Zuek bertan izango zineten.
T.A.: Bai, baina han zeintzuk
geunden gogoratzea ere zaila
suertatzen da, urtez urte lagun
asko ateratzen baikinen, txaran-
ga ofizialetatik kanpo. 
H.Z.: Bi kuadrila izaten ginen. 
Fernando Ropero: Izenik-eta ez ge-
nuen, eta lagun taldea ginen. 
H.Z.: 1962an erabaki genuen txa-
ranga osatu behar genuela, eta
hurrengo urtean irten ginen lehe-
nengoz. Zanbonba pila bat izaten
ginen hasieran, eta gero musikari
gehiago sartu ziren.
Nondik datorkio izena txarangari?
[Barreak].
T.A.: Txorakeria horietako bat
izan zen guztia. Baten batek tripa
handi samarra zuen orduan ere,
eta Poca Tripa izena aukeratu ge-
nuen. 
H.Z.: Lehen zuzendariak, Xabi
Azaldegik, tripa handia zuen, 100
kilo izango zituen hark! 
Garai hartan pentsatuko al zenuten
mendeurrenera iristsiko zinetenik?
H.Z.: Bai zera, ez ez.
T.A.: Ez genuen 50 urteekin pen-
tsatzen, gaztea zarela, ez du logi-
ka handiegirik hori pentsatzeak.

Bidean, gainera, jendea joan zai-
gu, eta beraz, ez zaizu iruditzen
hainbeste urte beteko dituzunik. 
Orduz geroztik Tolosako inauteriak
aldatuko ziren, ezta?
H.Z.: Asko. Lehen gazteria guztia
goiz osoan zehar txarangekin sal-
toka ibiltzen zen, eta orain, ia
inork ez du kalejiran saltorik egi-
ten, zezenetatik bueltan ez bada. 
Javier Arrizibita: Jendea, orain, ka-
rrozekin-eta gehiago inplikatzen
da.
T.A.: Guztia aldatu da. Lehen ka-
rroza gutxiago zeuden, dirurik ez
zen izaten, baina enpresek lagun-
gu egiten zuten, ez ikusiarena
egin, eta materiala eramaten
utziz, karrozak egiteko. 
H.Z.: Eskulan handiagoa izaten
zuten orduan karrozek. 
Txarangak, ordea, gaur egun ere
ezinbestekoak dira tolosarrentzat.
T.A.: Bai, musikak asko alaitzen
baitu beti festa, zalantzarik gabe.
Azken urteotan polemika sortu izan
du, karrozen bolumenak. Zuek,
txaranga barrutik, nola bizitzen
duzue hori?
J.A.: Kontuan izan behar da, txa-
rangak 16:00ak ingurura arte ez
direla Alde Zaharretik irteten.
Orain hasi dira batzuk Lopez
Mendizabal ingurura bertara-
tzen, eta gerontologiko berrira
ere bai. Baina karroza batek bolu-
mena altu samar baldin badu, ez
dugu ezer entzuten. Batzuek mu-

sika kendu egiten dute; beste
asko, aldamenean gauden arte ez
dira konturatu ere egiten. Dena
den, pasa edo jotzeari uzten dio-
gu, ez baitugu polemikarik nahi,
eta inauteriak, gainera, denonak
dira. 
Hainbeste urteren ondoren hamaika
pasadizo izango dituzue.
H.Z.: Nik ikusi izan ditut emaku-
meak, udaletxera inauterien eske
joaten, «Ogirik ez dugu nahi,
inauteriak nahi ditugu!» esanez,
hori gogoan dut. Francoren ga-
raian, gainera, edozein txorake-
ria abesteagatik kalabozora era-
maten gintuzten. Txarangako la-
gun bat sartu zutela gogoan dut,
gauzainari ozen abestu eta ada-
rra jotzeagatik [barreak].
Diktadura garaiko inauterietan ere
komeriak izango zenituzten.
J.A.: Ofizialtasunarekin batera,
pankarta bat egin zuten: La Cha-
ranga Poca Tripa saluda al pue-
blo tolosano en Fiestas de Prima-
vera. Orduan inauteri hitza ezin
izaten zen erabili. 
Jose Mari Mendibil: Lehen jantzia-
rekin ere izan genituen kome-
riak. Alkondara gorria eta berdea
zen, eta galtzak txuriak. Ikurriña-
ren koloreak zirenez, galtzak al-
datzeko agindua iritsi zitzaigun.
Berririk ez erosteagatik, mahoiz-
ko galtzekin atera ginen. 
Egungo jantziarekin zenbat urte da-
ramatzazue?

J.A.: 1992an jantzi genuen lehe-
nengoz. orain janzten duguna.
Blusak egitera joan ginen, eta ko-
puru zehatz bat egin genuen.
Oihal hark, ordea, arrakasta izan
zuen, eta hurrengo urtean oihalik
gabe geratu ginen. Orduz geroz-
tik, tela horrekin egindako txila-
bak dituen jendeari telefono zen-
bakia eskatzen diogu, txilaba be-
rri baten truke oihala
eskuratzeko. Blusak baino musi-
kari gehiago daude, eta aste hone-
tan alargunei-eta deika aritu
gara, alkondarak biltzeko. 
Gaur egun gaua bizitzen da gehiago? 
T.A: Tabernak lehen ez ziren,
orain bezala, gau osoan irekita
izaten. Orain, gazte batzuk ia
arratsaldez irteten dira kalera. 
H.Z.: Horregatik, ez genuen arazo-
rik izaten hurrengo goizean jaiki
eta txarangen atzetik ibiltzeko,
edo neskekin dantza egin eta liga-
tzeko. 
J.M.M: Emazteak, ordea, ederki
sufritutakoak dira inauterietan,
etxean zain pasatzen baitzuten
denbora asko. 
F.R.: Baina festa eta lana egiten ge-
nituen. Ostegun Gizenean txa-
rangarekin jo, eta 14:00etarako la-
nera sartu behar izaten genuen
askok! Pentsa zer umore izaten
zen orduan!
Eta hausterre egunean?
T.A.: Asteazken goizean ere jende
asko lanera sartzen zen. 

J.M.M.: Lan istripuak ikusi izan di-
tut nik Hausterre egunean...
J.A.: Pixkana, asteazken goizean
jai egiten hasi ziren enpresa asko,
eta orain egun osoz jai eguna iza-
ten da askorentzat. Enpresek
nahiago izango dute ez etortzea!
[barreak].
Poca Tripak ere oso berea du, Piñata
igandean Iurreamendira egiten
duen bisita.Nolatan hasi zineten?
H.Z.: Gure lehen urteaz geroztik
joaten garela esango nuke. 
J.A: Zozketa bat antolatzen ge-
nuen Tolosan, eta txartelekin bil-
dutako dirua Iurreamendira ema-
ten genuen, laguntza gisa. 
H.Z.: Baina orduan hango kudea-
tzailea zenak, diru guztia bera-
rentzat hartzen zuen [barreak].
Eta janaria eta materiala erama-
ten genien gero.
‘La charanga Poca Tripa no tiene
miedo’ diskoa eta liburua argitaratu
dituzue urteurrenarekin batera. Zer
sentitu duzue sortzaileok, gazteak
zuen bidea jarraitzen ari direla ikus-
tean?
T.A.: Oso ondo iruditzen zaigu. As-
paldiko argazkiak ikustea oso po-
lita da, eta gainera, oso ondo gera-
tu da; niri ilusio handia egin dit.
J.M.M.: Bonbereneako gazteek lan
handia egin dute, oso lan ona. 
J.A.: Liburua Bonbereneari esker
egin dugu. Denbora zeramaten

ideia horrekin, eta baliabide asko
dituzte lanak argitaratzeko.
Harrera ona izan al du?
J.A.: 1.000 ale argitaratu genituen,
eta saltzeko, diskoa grabatzea
erabaki genuen, jendearengana
iristeko. Oso harrera ona izaten
ari da. Bat baino gehiago alerik
gabe geratuko denaren beldur da,
Bartzelonatik-eta eskatu baituz-
te liburu batzuk! 
Mende erdiaren ondoren, beraz,
etorkizunik ikusten diozue Poca Tri-
pari.
H.Z: Bai, bai.
J.A.: Gainera, gazteak oso gogotsu
ari dira txarangan, eta musutruk
jotzera etortzen dira inauterie-
tan; harrobi ederra dugu, beraz,
eta gustura gaude. 

Poca Tripa txaranga q Inauterizale Kuttuna

Urte berezia da, 2013a, Poca Tripako kideentzat. Txarangaren 50.
urteurrenaren ospakizunak borobiltzeko, Inauterizale Kuttun izango
dira, eta eurek botako dute, gaur, festa leherraraziko duen suziria.

«Inauteriak sakratuak dira,
eta festarako grinak
genetikoa dirudi»

‹ Inauteriak

Baten batek tripa handi
samarra zuen orduan ere,
eta Poca Tripa izena
aukeratu genuen»
TOMAS ARRIZIBITA
Poca Tripa txarangaren sortzaileetako bat

«‘Zanbonba’pila bat
izaten ginen hasieran,
eta gero musikari
gehiago sartu ziren»
HONORIO ZUBILLAGA
Poca Tripa txarangaren sortzaileetako bat

‘‘

Goran zutik Zubillaga, Mendibil, T. Arrizibita eta Ropero, Poca Tripa txarangaren sortzaileak. I. URKIZU



Iaz sortutako 67.000 kilo zabor gutxitzea dute helburu. I. URKIZU

I. Urkizu 

Tolosako Udaleko alderdi guz-
tiek, Tolosa Zero Zaborrek eta To-
losa Txukunek bat egin dute, he-
rritarrei inauterietan zabor gu-
txiago sortzeko deia eginez.
Besteak beste, iragarki bat egin
dute herriko hainbat inauteriza-
lerekin, jaietan sortzen den zabor
kopurua, nahiz kale garbitzaileek
egiten duten lana islatuz. 

Hasier De los Rios zinegotziak,
«irudiak gogorrak» direla nabar-
mendu du, eta iragarki honekin
jendea zabor gutxiago sortzera bi-
deratu nahi izan dutela azaldu
du.Helburu horrekin, zenbait be-
rrikuntza izango dira aurtengo
inauterietan, hondakinak kudea-
tzeari dagokionez, iaz bildutako
67.000 kilo zabor murrizte aldera. 

Batetik, aurreko urteetan Alde
Zaharreko bizilagunentzat jar-
tzen ziren kontenedore handiak
ez dituzte erabiliko, inauterietako
egunetan ezin izaten baitzen bir-
ziklatu: «Inauterietako astean
kontenedore horietara bota be-
har izaten zen zabor guztia, eta
ezin izaten zen ondo birziklatu.

Aurten, ohiko edukiontzi kopu-
rua bikoiztu edo hirukoiztu egin-
go dugu, eta lekuz aldatuko ditu-
gu, bizilagunei kokagunea jaki-
naraziz. Modu honetara,
inauterietan ere ondo birziklatze-
ko aukera izango da».

Era berean, Zerkausiko jange-
lan erabiliko dituzten ontziak
konpostagarriak izango dira, eta
txosnetako edalontziak berrera-
biltzeko aukera izango da. Gauza
bera gertatuko da Kilometroak
2013ko tabernako edalontziekin
ere; hauek, gainera, beren honda-
kin organikoak bideratu eta kon-
postatu egingo dituzte. «Inaute-
rietan ere, birziklatu, berrerabili
eta hondakin gutxiago sortu be-
har dira», dio De los Riosek. 

Mankomunitatetik herrigune-
ko bilketa guneak lekuz aldatuko
direla esan dute. Musika Eskola-
ren aurrean dagoen gunea, Bela-
teko pasealekuan izango da, auto-
bus geltokiaren alboan. Agintari
kaleko gunea, aldiz, Andra Maria-
ren plazan jarriko da, udaletxea-
ren alboan eta Trianguloko gu-
nea, Soldadu kalean ezarriko da,
San Frantzisko elizaren alboan.

Inauterietan zabor
gutxiago sortzeko
deia egin dute
Tolosako udalbatza
osatzen duten alderdiek
Tolosa Zero Zabor eta
Tolosa Txukunekin
abiarazi dute kanpaina

pIragarkia.Ikusi hemen,egitas-
morako prestatu duten iragarkia.

Itzea Urkizu 

«Tolosako txosnek inauterietan
duten garrantzia plazaratu» nahi
izan du, aurten, Tolosako Txozna
Batzordeak, eta Euskal Herria
plaza festa gune nabarmen bila-
katuko dute: «Egitarau mami-
tsua prestatu dugu, autogestioa-
ren bidetik», azaldu du Josu
Odriozola batzordeko kideak. 

Zazpi eragilek osatzen dute To-
losako Txozna Batzordea, eta To-
losak etorkizunik baduela nabar-
mendu nahi izan dute: «Festa he-
rrikoiak antolatzeko gai bagara».
Bide honetan, lanean ariko diren
150 boluntarioei eskerrak eman
nahi izan dizkiete. 

Horrela, bada, Gazte indepen-
dentistak, Ikasle abertzaleak, Ja-
torkin, Bai Euskal Herriari, San-
Blaspiko Gazte Asanblada, Eus-
kal Herria Sozialista eta AHT
Gelditu! Elkarlana lanean aritu
dira, berrikuntzez beteriko inau-
teri batzuetara begira. 

Inauteriak pegatina batean
Pasa den abenduan abiarazi zu-
ten, Txozna Batzordeko kideek,
inauterietako pegatina lehiaketa.
Izadi Zuloaga suertatu da irabaz-
le, eta lau lagunentzako afaria ja-
soko du saritzat. 

Gainera, bere irudiarekin egin-
dako pegatinak eskuragarri izan-
go dira txosnagunean, inauteri
guztietan barrena. 

2013ko inauterietan txosnek es-
kainiko duten beste berrikuntza,
Laket taldearen Gure plazan
abestia izan da. Aitzol Barandia-
ranen hitzak eta Laketen musika

daraman doinuak, garrantzia be-
rezia eman dio Euskal Herria pla-
zako festa guneari, eta herriko
hainbat musikarik parte hartu
dute. 

«Autogestioaren bidetik
egitarau mamitsua» izango
da Tolosako txosnagunean
Pegatina lehiaketa izan
da aurtengo
berrikuntzetako bat,
eta Izadi Zuloaga
suertatu da irabazle

Zazpi eragileetako ordezkariek aurkeztu zuten aurtengo egitaraua. I. URKIZU

OSTEGUN GIZENA

p13:00.Herrirak antolatutako
brindisa.
pOndoren.Txosnagunearen
irekiera.
p23:30.La Jodedera taldearen
kontzertua.

OSTIRAL MEHEA

p20:00. Irekiera.
p20:30.Zahagi ardoa. Zuk
jana, txosnek edana.
p22:00.Convenio del Metal,
Wainot eta Ai ene 
taldeen kontzertuak izango
dira.

ZALDUNITA BEZPERA

p18:00. Irekiera.
p22:00.En To el Sarmiento
(ETS), Bizardunak eta Izargi tal-
deen kontzertuak.

ZALDUNITA 

p16:00. Irekiera.
p18:00.3gabe2, Laket, DJ Bull
eta DJ OGT.

ASTELENITA 

p16:00. Irekiera.
p22:00.Zesuma eta Bad
Sound System.

GEgitaraua



Rebeka Calvo Bidegoian

Bidegoiango Ernio guraso elkar-
teak Mungian (Bizkaia) dagoen
Olentzeroren baserriko Nola
ikusten duzu Olentzero? filma
lehiaketako sari bat eskuratu
zuen pasa den larunbatean. Gu-

raso taldeak bi minutuko Olen-
tzeroren inguruko bideoa graba-
tu eta bidali zuen lehiaketara, eta
sari berezi bat jaso dute «bideoa
polita delako eta herri guztia mu-
gitzea zaila delako», esan dute
udaleko arduradunek. Guraso el-

karteak 100 euro jaso ditu.  Bes-
talde, udalak bere Youtubeko
kontuan bestelako bideo batzuk
ere ikusi daitezkeela gogoratu
du, eta herritarrak bertan sartze-
ra animatu. 

Era berean, Olentzero eta Mari
Domingiren etorreran, Errege
Magoen desfilean eta pasa berri
den Agate Deuna bezperan parte
hartu zuten guztiei eta Ernio gu-
raso elkarteari, Kukuri kultur
taldeari eta Olentzeroren bideo-
an lagundu zuten guztiei eske-
rrak eman nahi izan dizkie Bide-
goiango Udalak.  

Ernio elkartea saritu dute Olentzeroren bideo batengatik
Olentzeroren baserriko
lehiaketa batean hartu
dute parte Bidegoiango
gurasoek; larunbatean
saritu zituzten

‹ Tolosaldea

pIkusi saritutako bideoa.

Saritutako bideoaren irudi bat. HITZA

2 Farmaziak

GAUR

pTolosa.
Egunekoa eta gauekoa: Bronte,
C. Korreo kalea, 20.
Telefonoa: 943 67 60 13.
pLeitza.Larraia, M. I.
Elbarren, 95.
Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Garraio publikoa

RENFE

pOhiko ordutegia
izango du.

TSST

p23:00etatik 04:00etara or-
duro ASTEASU-Zizurkil-Villa-
bona-Irura-TOLOSA (Santa
Klaratik).
p23:30etik 04:30era orduro
TOLOSA-Anoeta-Irura-Villabo-
na-Zizurkil- ASTEASU (Santa
Klaratik).

TOLOSALDEA BUS

p00:00-02:00-03:30.TOLO-
SA (Zumardi Txiki)-Amarotz-
Ikaztegieta-Alegia-Amezketa-
TOLOSA.
p01:00-02:45-04:15.TOLOSA
(Zumardi Txiki)- Amarotz-Iba-
rra-Berrobi-Eldua-Elduain-BE-
RASTEGI.

HIRIBUSA

pEguneko zerbitzua izango da,
12:00ak arte ohiko ibilbideare-
kin. Ondoren, Zumardi Txiki, Fo-
ruen etorbidea eta Geltokian
geratuko da.

INAUTERIETAKO 
GARRAIOA

R. C.

18. Korrikako arduradunek hiru
zatitan banatutako mugikorren-
tzako aplikazioa aurkeztu dute.
Beraien webgunean (www.korri-
ka.org) jaitsi daiteke eta hiru au-
kera ematen ditu: Korrikaren
webgunean dagoen agenda kon-
tsultatu; Korrikaren egoera iku-
si, hau da, korrikalariak herri ja-
kin batetik noiz pasako diren ja-
kin ahal da; eta ibilbidearen mapa
ere hor egongo da, erabiltzailea
non dagoen eta Korrika non dago-
en ikusiz. Joko bat ere egin du Ak-
ting enpresak. 

Mugikorretarako aplikazioa
Korrika transmedia elkarlanaren

aurkezpenean eman zuten jakite-
ra, atzo. Bertan EHUko Multime-
dia masterreko ikasleekin elkar-
lanean hainbat proiektu gauzatu
dituztela azaldu zuten, hala nola,

suspentse bideo bat. Era berean,
duela bi Korrika egin bezala ETB
3k egunero saio berezia egingo du
eta Hamaika Telebistan ere egu-
nero egingo dute saio berezi bat.

18. Korrika jarraitzeko
mugikorretarako aplikazioa, prest

Hamaikako Naroa Iturrik esan
zuenez, elkarrizketa bereziak,
Korrikaren bitxikeriak eta abar
ikusi ahal izango dira. Bigarren
aldiz egingo dute Hamaikan egu-
neroko saio berezia. 

Ibilbidea
Transmediaren aurkezpenare-
kin batera, ibilbidearen nondik
norakoak zehaztu zituzten, atzo. 

TOLOSALDEKO ETA LEITZALDEKO

HITZAk pasa den astean aurreratu
moduan, Korrika Tolosaldetik
hasten den egunean bertan, mar-
txoaren 14an, pasako da.

Andoain atzean utzi, eta Adu-
na (17:09) izango da zapaltzen
duen bigarren herria, eta hortik
Villabona (17:33), Irura (17:46),
Anoeta (17:59), Tolosa (18:11), Iba-
rra (18:43), Alegia (19:07) eta Ikaz-
tegieta (19:52) atzean utzita sartu-
ko da Goierrira. 18. Korrika ez da
Leitzatik eta Aresotik pasako. 

Transmedian parte hartu duten hainbat kide Edurne Brouardekin. KORRIKA



Asier Imaz 

Gasteizen lan egiten du Jokin Az-
kuek (Asteasu, 1961), Eusko Jaur-
laritzako euskararen promozio
zuzendari karguan. Horrez gain,
EAJren Tolosako zinegotzia da.
Eskualdeko egoera ekonomikoaz
hitz egitean, eta zehazki, zer egin
daitekeen aztertzean, teoria adi-
bide praktikoekin azaltzen du,
ekintza gizona dela agerian utziz.
ELAren eta LABen eskualdeko or-
dezkariek, etorkizunera begirako
plan estrategiko baten beharra al-
darrikatu dute. Eskari hori nola ikus-
ten duzue EAJtik?
Plan estrategiko bat egitea guri ez
zaigu gaizki iruditzen, baina as-
koz gehiago egin behar dela uste
dugu. Lehendik ere egin izan dira
horrelakoak, nahiz eta plan estra-
tegiaren izena ez eduki. Jarduera
ekonomikoaren ikuspegitik, To-
losa eta Tolosaldea nola ikusten
diren egina dago. Azkenekoa, De-
loittek amaitu zuen duela biz-
pahiru urte.  
Gehiago egin behar dela aipatu
duzu.Zehazterik bai? 
Tolosaldean zer eratako jarduera
nahiko genukeen guk erabaki be-
har dugula dio zenbaitek. Ideia
hori ez da baztertu behar, alde-
rantziz, hor eduki behar da, baina
gaur egun ez dut uste hori eraba-
kitzeko baldintzetan gaudenik.

Gehiago egin dezakegu, bai, hain-
bat hutsune eta ahuleziari aurre
egiteko bidea badugula uste bai-
tut.  
Nondik hasi beharko litzateke? 
Enpresa mailan, eskualdea nola
dagoen ondo ezagutu beharko ge-
nuke. Deloittek egin zuen lan har-
tan, alde batetik, Tolosaldean lan-
tegi txikiak gehiengoa zirela ikus-
ten zen; maila altuko edo
kualifikazio altuko lantegiak.
Bestetik, etorkizunari begira, ez
zen ikusten CAF edo Indar beza-
lako enpresa handi baten etorre-
ra posible izango litzatekeenik.
Zergatik?
Gaur egun oso zaila da horrelako-
rik gertatzea, baina gertatuko ba-
litz hobe. Enpresa handi horiek
beste lekuetan lur zoru merkea-
goak dituzte, edo agian, hemengo
langileen hitzarmenak ez dira eu-
ren prezioekin ezkontzen. Globa-
lizazioak ekarri duen kalte hori,
hona ere etorri da. 
Gauzak horrela, etorkizunari begira,
nondik jotzen zuen Deloitteren iker-
keta lanak?
Planteamendua ondorengoa zen:
eskualdeko lantegi txiki horiek
indartzea, eta enpresa handien-
tzako zerbitzuak prestatzea, eta
eskaintzea. 
Etorkizunera begirako lanketa ho-
rretan,Ibai Iriartek,Tolosaldea Gara-
tzeneko lehendakari gisa, aurrera

begirako ildoak lantzen ari direla
esan zuen, Mondragon Unibertsita-
teko Lanki ikerketa taldearekin.
Guztien parte hartzea beharko dela
ere esan zuen.
Era horretan egin litezkeen esfor-
tzuak interesgarriak direla uste
dugu, hori ezin da ukatu. Diag-
nostiko partekatu bat egin behar-
ko litzatekeela uste dugu. 
Noren artean?
Sektore guztien artean. Diagnosi
horretan enpresariek egon behar-
ko lukete, orain artekoa baino
parte hartze handiagoa izan be-
harko lukete gainera. Nire ustez
ekarpen interesgarriak egingo li-
tuzkete. Enpresariek zein langile-
ek egon behar dute; Tolosaldeko
ostalariek eta merkatariek; al-
derdi politiko guztiek eta, noski,
Eusko Jaurlaritzak eta Gipuzkoa-
ko Foru Aldundiak, horiek ere en-
plegu planak dituztelako.
Eta orduan hasiko zineten diagnosi
partekatua egiten.
Tolosaldearen ondoan Goierri,
Donostialdea eta Bidasoaldea
daude; trakzio handiko eskualde-
ak. Gerta liteke Tolosaldeak ikus-
pegia zabaldu behar izatea, gero
bere lekua topatzeko. 
Zer esan nahi duzu horrekin?
Lehen aipatutako eragileekin ba-
tera, eskualdetik kanpoko beste
hainbatek ere agian parte hartu
beharko luketela. Zehazte aldera
adibide bat jarriko dut: guri ko-
meni al zaigu Tolosaldearen ingu-
ruan CAF-ek edo Indarrek izan
dezaketen ikuspegia ezagutzea? 
Zer uste duzu zuk?
Agian, euren erantzunarekin ha-

rrituta geldituko ginateke. Tolo-
saldeko zenbat langilek egiten
dute bertan lan, zenbat hornitzai-
le dituzte... Guk hori guztia en-
tzun egin beharra daukagu, eta
berdin Donostialdearekin, edo Bi-
dasoaldearekin. Donostiako tu-
rismoa hor dago, hara joaten di-
ren asko etortzen dira gero Tolo-
sara. Horrek merkataritza eta
ostalaritza aktibatzen ditu. Fine-
an, gauza asko daude lotu beha-
rrekoak, eta iruditzen zaigu, gure
inguruko eskualdeen parte har-
tzearekin kontatu behar dugula,
bereziki, hegoaldean eta iparral-
dean ditugunekin. 
Teoria hori praktikan jartzea noren
ardura izango litzateke? 
Gure ustetan Tolosaldea Garatze-
nek egin beharko luke, Lehiberri
programaren barruan. 
Egungo egoera honen beste argaz-
kia langabezia datuak dira. Udal zi-
negotzia zaren heinean, zerbait egin
al daiteke udaletatik enplegua sus-
tatzeko?
Egia da udalek ezer gutxi egin de-
zaketela, baina egiten al dugu
egin genezakeen guztia? Niri
ezetz iruditzen zait. Saiakera be-
rezia egin beharko litzatekeela
uste dut. Udalean, gauza asko egi-
teko dituzunez, eguneroko zu-
rrunbiloan erortzen zara, eta ez
zara buru belarri gauza batean
jartzen. 
Eta saiakera berezia hori izango li-
tzateke,ezta?
Nola sor dezakegu lanpostu bat?
Hori galdetu eta horretan jartzea.
Enpresariak, sindikatuak, alder-
diak,... horretan jartzea. Lantalde

bat sortu beharko litzateke, eta
gero, pertsona bat guzti horri ja-
rraipena egiteko. Adibide zehatz
bat jartzeagatik: ezin al dugu Zu-
mardiaundin dagoen taberna txi-
ki hura funtzionatzeko moduan
jarri? Edo zer gertatzen da lokal
hutsekin? 
Zer egin beharko litzateke?
Ideiak dituenari lagundu egin be-
har zaio. Udalak lokal edo bulego
hutsak baldin baditu, zergatik ez
utzi doan nolabaiteko erabilera
emateko? Larrialdi egoeran gau-
de, eta udalek lanpostuak sortze-
ko baliabideak erraztu beharko li-
tuzkete, eskura dituen azpiegitu-
rak utziz; egiten dugun guztia
gutxi izango baita.
Hemendik urtebetera, elkarrizketa
batean oraindik ez zaretela elkartu
esaten baduzu, zer pentsatu behar
dugu? 
Nik uste elkartuko garela. Be-
raiei esan eta baiezkoa esan zigu-
ten, nahiz eta oraindik ez dugun
bilerarik egin. Guk EAJ bezala
Tolosaldea Garatzenen egotea
planteatzen genuen, Bildu baka-
rrik ez egotea, orain dauden beza-
la, beste alderdiok ere ekarpenak
egiteko. Hor erantzukizuna be-
raiek dutela iruditzen zait; guk
eskatu egiten dugu, ez daukanak
hori egin behar baitu, eta dauka-
nak ikusi behar du ematen duen
edo ez. Izugarrizko lanpostu pila
ezin ditugula sortu jakinik, tris-
tea izango litzateke gutxieneko
adostasun batetara ez iristea; gi-
zarteari begira, eta tolosarrei be-
gira, irudi txarra emango genuke-
elakoan nago. 

Jokin Azkue q
EAJren ordezkaria

Udaletatik lanpostuak sortzea erraza ez
dela onartu arren, arlo horretan egiten
dutena baina gehiago egin dezaketela dio
Tolosako EAJren zinegotziak.

«Tristea litzateke
gutxieneko
adostasunetara
ez iristea»

A. IMAZ

Tolosaldea › 
6  tolosaldeko eta leitzaldeko hitza 2013ko otsailaren 7a, osteguna



Iñigo Terradillos Leitza

Leitzako Udalak 2.414.070 euroko
aurrekontua izango du 2013 urte-
rako. Pasa den urteko aurrekon-
tua baino murritzagoa da, eta in-
bertsio nagusiak hezkuntzan
egingo dira. Aurrekontu hauek
Bilduren 9 zinegotziren aldeko
botoekin eta oposizioko alderdien
kontrako bi botorekin onartu di-
tuzte. 

Oier Eizmendi Leitzako alkate-
ak adierazi duenez, «nabarmen
jaitsi da aurrekontua iaz bi obra
handi zeudelako aurreikusita».
Egingo diren inbertsio nagusiei
dagokienez, haur eskolan 70.000
euroko inbertsioa egiteko asmoa
dago, leihoak eta ateak aldatzeko

Hezkuntzan egingo dira batik bat
inbertsioak 2013 urtean, Leitzan
Pasa den urtekoa 
baino murritzagoa da
aurrekontua, obra
gutxiago izango
direlako aurten

Leitzako Erleta eskolako azken solairuko lanak aurten bukatzea aurreikusi dute. A. IMAZ

‹ Tolosaldea eta Leitzaldea
2013ko otsailaren 7a, osteguna tolosaldeko eta leitzaldeko hitza 7

Langostinok moto irteera
egingo du hilaren 24an

IBARRA ›Langostino Moto
elkarteak irteera antolatu du
hilaren 24rako. 09:30ean irten-
go dira Ibarrako plazatik, eta
Lasarte, Orio, Zarautz, Getaria
eta Zumaia igarota Azpeitiara
iritsiko dira. Izen emateak euren
webgunean egingo dira.

Harrera taldearen
aurkezpena, bihar

LEITZA ›Preso ohiek dituzten
arazoei aurre egiteko sorturiko
Harrera taldearen aurkezpena
egingo dute bihar Leitzan. Ate-
kabeltzen izango da, 20:00eta-
tik aurrera.

DLaburrak

eta laugarren unitatea egokitze-
ko. «Nafarroako Gobernuaren al-
detik jasotzen den finantziazioa-
ren arabera egin ahal izango dira
obra horiek», azaldu du Leitzako
alkateak.

Erleta eskolako azken solairu-
ko obrak bukatzeko ere aurreiku-
sita dago 20.000 euroko inber-
tsioa, baina kasu honetan ere,

obra hauen jarraipena Nafarroa-
ko Gobernutik jasotzen duten
diru laguntzaren menpe dago.

Bestalde, Añalde inguruan
52.000 euroko inbertsioa egingo
dute urbanizazio lanetarako,
mendiko garbiketetarako 30.000
euroko inbertsioa aurreikusten
dute, eta baserrietako seinalezta-
pena egiteko 8.000 euro. Iberon,

berriz, 5.600 euroko inbertsioa au-
rreikusten dute. Indusketa eta in-
bestigazio lanak egin nahi dituz-
te, bertako elementu baliotsuak
aztertzeko asmotan. Ixkibarko
guardetxean ere 5.000 euroko in-
bertsioa egingo dute, bertan tu-
rismoa bultzatzeko helburuz egi-
ten ari diren lanketari jarraipena
emateko.

Eragileekin konpromisoa
Oier Eizmendik adierazi duenez,
lehentasuna gastu orokorra man-
tentzeaz haratago herriko eragi-
leekiko konpromisoa manten-
tzea izan da. «Herriak eragile
asko ditu eta askotan ez dute gas-
tuei aurre egiteko adina sarrera-
rik izaten; horregatik, gure egin-
beharra dela uste dugu ahal du-
gun neurrian beraiei laguntzea».
Iaz, 42.000 euroko diru laguntza
eman zitzaien, eta aurtengorako
48.200 euro gorde dituzte eragile-
entzat, «beti ere udalaren aurre
ikuspenean dauden diru sarrerak
betetzen badira». 

Hala, atalez atal, hezkuntzara
487.184 euro bideratuko dituzte, fi-
nantza gastuetara 30.050 euro,
euskara, kultura eta festetara
313.200 euro, hirigintzara 144.700
euro, Plazaola partzuergora eta
Cederna garalurrera 56.930 euro,
mendira 113.524 euro, finantza pa-
siboetara 212.854 euro, ongizatea
eta kirolera 312.179 euro, herrila-
netara 169.068 euro, eta soldatak
eta aseguruak bezalako udalaren
gastuetara 574.381 euro. 

Zergei dagokienez, gehienek ez
dute igoerarik izango, eta igoera
izango dutenen artean urarena
legoke, gehikuntza «txiki» bate-
kin. 

I. Terradillos Areso

316.000 euroko aurrekontua du
Aresoko Udalak 2013 urterako.
Nabarmentzekoa da «egoera eko-
nomikoak behartuta, eta diru la-
guntzen desagerpenen ondorioz»
ia ez dela inbertsiorik izango.

Bada, aurrekontuaren zati
handiena ohiko gastuetara bide-
ratuko da, hala nola, pertsonal

gastuak eta ongizate eta gizarte
zerbitzuetara bideratutakoak.

Aurten egitekoak diren bi in-
bertsio aurreikusten ditu udalak.
Batetik, Merkuko bidean 2011. ur-
tean izandako euriteen ondorioz
eragindako erorketak konpondu
asmoz harri-lubetak egingo di-
tuzte. Bestetik, Ibiurtik Aresorai-
no oinezkoentzako bidea egokitu
asmo dute, Plazaola natur bidea-
rekin lotura egon dadin. Udalak
%70eko diru laguntza jasoko du
azken lan hauek egiteko.

Bi inbertsio horiez gain, udalak
ez du bestelakorik aurreikusten.
Hori bai, herriaren sarreran egin
asmo dituen etxebizitzen proiek-
tua aurrera aterako balitz, eta ho-

rrela diru sarrerak handituko ba-
lira, bestelako inbertsioak egite-
ko aukera aztertuko luketela
adierazi du Ur Algero Aresoko al-
kateak. Kasu horretan, lehenta-
suna izango lukete udaletxe gai-
neko solairua moldatzeko eta on-
darea berreskuratzeko lanek.
Zergei dagokienez, aurten ez dute
igoerarik izango.

Bestalde, herriaren sarrerako
etxebizitza proiektua tramitazio-
an dago une honetan. Nafarroako
Gobernuaren onespena behar du
behin betiko onartua izan dadin,
eta guztia aurreikusi bezala joa-
nez gero, uda inguruan hasiko li-
rateke etxebizitzak eraikitzeko
obrekin.

Aresoko Udalak 316.000 euroko
aurrekontua onartu du 2013rako
Merkuko bidea
konponduko dute, eta
Ibiurtik Aresorainoko
oinezkoentzako bidea
egokituko dute

I. Terradillos Ibarra

Ibarrako Udalak jakinarazi due-
nez, inauterietako astelehenean
eta asteartean Ibarran TAO zerbi-
tzua izango da, beraz, hala eska-
tzen den lekuetan txartela esku-
ratu beharko da autoa uzteko. Era
berean, azaldu dute autoak espa-
loien gainean utzi izan direla bes-
te urteetan, eta garabiak ematen
dituela. Hala, Zubizarretako
aparkalekuan utzi ahal direla au-
toak, txartela ordainduta, egun
osoz, gogoratu dute.

TAO zerbitzua
martxan izango
da inauterietako
astelehenean
eta asteartean

